
	பிரதி-21
	ப்ரஹ்மஸ்ரீ குருராம கனபாடிகள் பேசுகிறார்

	விவாஹம் -
	பிரம்மசரியம் என்பது வேதாத்தியயனம் பண்ணுவதற்கேற்பட்ட ஒரு தீக்ஷை. அதற்குப் பூர்வாங்கமாக ஏற்பட்ட ஒரு காரியம் உபநயனம். பரிஷேசனம் ஏற்பட்டதெதற்கு ? அது போஜனத்திற்கு அங்கம். உபநயனம் பண்ணிவிட்டு வேதாத்தியயனம் பண்ணாமலிருப் பது பரிஷேசநம் பண்ணிச் சாப்பிடாமலிருப்பதைப் போன்றது.
	அந்தக் காலத்தில் குருஸந்நிதானத்தில் இருக்கவேண்டும். உபநயனம் பூர்வாங்கம். அங்கம் என்றால் பிரதானம் ஒன்று வேண்டும், பிரதானத்திற்கு அங்கி என்று ஒரு பெயருண்டு. அது பிரம்மசரியம். உபநயனம் பிரம்மசரியத்துக்கு ஆரம்பம். அதன் முடிவு ஸமாவர்த்தனம்.  உபநயனம் முதல் ஸமாவர்த்தனம் வரையில் இருப்பது பிரம்மசரியம். ஸமாவர்த்தனம் என்றால் திரும்பிவருகிறது என்று அர்த்தம். போன இடத்திலிருந்துதான் திரும்பிவரவேண்டும். அத்தியயனத்தைப் பூர்த்தி பண்ணிவிட்டு அகத்திற்கு வருவது ஸமாவர்த்தனம். உபநயனம் என்கிற பூர்வாங்கத்திற்கும், ஸமாவர்த்தனம் என்கிற உத்தராங்கத்திற்கும் நடுவில் நான்கு விரதங்கள் ஏற்பட்டிருக்கின்றன. அவை, பிராஜாபத்யம், ஸெளம்யம், ஆக்னேயம், வைச்வதேவம் என்பவை.
	முன்பு சொன்ன நான்கு விரதங்களும் கிருஷ்ணயஜுர் வேதத்துக்கு ஏற்பட்டவை. ருக்வேதத்துக்குக் கோதான விரதம், உபநிஷத் விரதம் முதலிய நான்கு விரதங்கள் உண்டு. கோதானமென்றால் கோவின் ரோமத்தை க்ஷவரம் செய்வது. இப்படி ஒவ்வொரு வேதத்துக்கும் தனித்தனி விரதங்கள் இருக்கின்றன. ஸமாவர்த்தனத்திற்கு ஸ்நானம் என்று ஒரு பெயர் உண்டு. அதைச் செய்து கொண்டவனுக்கு ஸ்நாதகன் என்று பெயர்.

	தொடரும் .

	ஸ்ரீமதி ஸெளம்யா குருராமன்
	தர்மத்தின் காவல் தேவதை:  மாத்ருஸ்ரீ ராணி அகல்யாபாய் ஹோல்கர்
	பாரதப் புண்ணிய பூமியில் தர்மம் நலியும்போதெல்லாம், அதைக் காக்க இறைவனால் சில உன்னத ஆன்மாக்கள் அனுப்பி வைக்கப்படுகின்றனர். அந்த வரிசையில், 18-ஆம் நூற்றாண்டில் சிதைந்து போயிருந்த சனாதனப் பண்பாட்டையும், ஆலயங்களையும் மீண்டும் உயிர்ப்பிக்க அவதரித்தவரே இந்தூர் அரசி ராணி அகல்யாபாய் ஹோல்கர்.
	காசி விஸ்வநாதர் ஆலயம்:  இன்று நாம் தரிசிக்கும் வாரணாசி காசி விஸ்வநாதர் ஆலயத்தை 1780-ல் புனரமைத்து, சிவலிங்கப் பிரதிஷ்டை செய்த பெருமை இவரையே சாரும்.
	புண்ணியத் தலங்கள்:  கயை, சோமநாதபுரம், அயோத்தி, மதுரா, பூரி என ஹிமாசலம் முதல் கன்னியாகுமரி வரை நூற்றுக்கணக்கான கோயில்களைப் புதுப்பித்தார்.
	அன்னதானம் மற்றும் வித்வத் சபை:  வேதம் ஓதும் அந்தணர்களுக்கும், வித்வான்களுக்கும் மிகுந்த மதிப்பளித்தார். புண்ணிய நதிக்கரைகளில் படித்துறைகளையும் , வேத பாடசாலைகளையும் அமைத்து, சனாதனக் கல்வி தழைக்கச் செய்தார். காசியிலும் மற்ற இடங்களிலும் பிராமணர்களுக்கு அன்னதானம் வழங்க 'சத்திரங்களை' நிறுவினார்.
	நிர்வாகத்தில் தர்மம்:  அகல்யாபாய் தனது ராஜ்ஜியத்தின் வருமானம் முழுவதையும் "ஸ்ரீ சங்கரரின் சொத்து" என்றே கருதினார். அவர் வெளியிட்ட நாணயங்களில் 'வில்வம்' மற்றும் 'சிவலிங்கம்' பொறிக்கப்பட்டிருந்தது. எந்த ஒரு கோப்பிலும் கையெழுத்திடும்போது "ஸ்ரீ சங்கர்" என்றே எழுதுவார். இது, 'தான் ஒரு கருவி மட்டுமே, இறைவன் தான் உண்மையான அரசன்' என்ற நிஷ்காம கர்ம யோகத்திற்குச் சிறந்த உதாரணமாகும்.வீரம், விவேகம், பக்தி ஆகிய மூன்றின் சங்கமமாக விளங்கிய அகல்யாபாய் ஹோல்கர், ஒரு பெண்ணால் ஆன்மீகத்தையும் அரசியலையும் எவ்வாறு சமநிலையில் கொண்டு செல்ல முடியும் என்பதை உலகுக்குக் காட்டினார். சனாதன தர்மத்தின் தூண்களாக விளங்கும் ஆலயங்களையும், அந்தணர்களையும், வேத நெறிகளையும் காத்த அவரது புகழ் பாரத வரலாற்றில் சூரியனைப் போல என்றும் பிரகாசிக்கும். நாமும் அவரது அடிச்சுவட்டைப் பின்பற்றி தர்மத்தைக் காப்போம்.


	लोकाः समस्ताः सुखिनो भवन्तु ॥
	தொடரும்
	“அடிப்படை  தர்மங்கள்”

	சிக்கு பலகையின்  ஆன்மீக மகத்துவம்
	சக்தி சேமிப்பு:
	வேத மந்திரங்களை உச்சரிக்கும் போது உடலில் அபரிமிதமான மின்-காந்த ஆற்றல் (Energy) உருவாகிறது; இந்தச் சக்தி பூமிக்குள் கடத்தப்பட்டு வீணாகாமல் தடுக்க 'சிக்கு பலகை' ஒரு மின்கடத்தாப் பொருளாக (Insulator) செயல்படுகிறது.


	ॐ तत्तुसमन्वयात्
	அத்வைத கதைகள்
	ஓம் தத்துஸமந்வயாத்


	“ஸம்சய நிவ்ருத்தி” தர்ம ஷாஸ்த்ர மற்றும் ஆன்மீக தொடர்பான  கேள்விகள் வரவேற்கபடுகின்றன .8838515265-என்ற வாட்சப் எண்ணிற்கு உங்கள் பெயர் ஊர் பெயருடன் அனுப்பவும்.

